
ᐃᓄᐃᑦ ᐅᑉᐱᕈᓱᖕᒪᑕ ᐱᔨᑦᓯᕐᓂᕐᒥᒃ, ᑐᑭᓕᒃ ᐊᓯᒥ 
ᐃᑲᔪᕐᓂᖅ. ᑕᐃᔅᓱᒪᓂᐊᓗᒃ ᐅᓪᓗᒥᓗ, ᐃᓄᐃᑦ ᐃᑲᔪᖃᑦᑕᐅᑎᕙᖕᒪᑕ 

ᓲᕐᓗ ᕿᓚᓗᒐᖅᑕᒥᓂᒃ ᐃᒫᓂᑦ ᐊᒧᓯᓗᑎᒃ ᐅᕝᕙᓘᓐᓃᑦ 
ᓇᓪᓕᐅᓐᓂᖅᓯᐅᕐᕕᒃᓴᒥᒃ ᐃᒡᓗᕕᒐᕐᔪᐊᓕᐅᖃᑎᒌᓪᓗᑎᒃ.

ᑕᐃᔪᓐᓇᖅᐱᐅᒃ ᐱ-ᔨᑦ-ᓯᕐ-ᓂᖅ?

ᕿᒻᒥᕐᒥᓂᒡᓗ ᑰᑯᒥ ᐱᓲᔾᔨᕙᒃᑐᓂ.

ᐃᓕᓐᓂᐊᖅᑎᓪᓗᒋᓪᓗ ᐃᓕᓐᓂᐊᕐᕕᖕᒥ ᖁᕕᐊᒋᔭᖃᕆᓪᓗᓂ ᐱᔨᑦᓯᕆᐊᒃᓴᖅ.

ᓯᐊᓯ ᐃᖅᑲᐃᑎᑕᐅᖑᔭᐃᓐᓇᕐᒪᑦ ᐊᖏᔪᖅᑳᒥᓄᑦ 
ᐱᔨᑦᓯᖃᑦᑕᖁᔭᐅᓪᓗᓂ ᐊᓯᒥᓂᒃ. 

ᐅᓪᓛᒃᑯᑦ ᓄᑲᓂ ᐃᑲᔪᖅᐹ ᓱᕈᓯᖅᑕᐅᒻᒧᑦ ᐊᖖᒍᑎᑎᑦᑐᓂᐅᒃ.

54



ᓯᐊᓯ ᐃᓕᓐᓂᐊᖖᒋᑦᑕᕌᖓᒥ, ᐃᖃᓪᓕᐊᖃᑎᖃᕆᐊᖓ 
ᐊᑖᑕᒥᓂᒃ ᖁᕕᐊᒋᔭᖃᖅᐳᖅ.

“ᓯᐊᓯ, ᓄᓗᐊᑦ ᐊᒧᒃᑭᑦ ᐴᖓᓂᑦ ᐅᓇ ᑎᒍᒥᐊᕐᓂᐊᕋᒃᑯ,” ᐅᖃᖅᐳᖅ 
ᐊᑖᑕᖓ.

ᓯᐊᓯ ᐊᒧᓯᕗᖅ ᐊᒧᐃᓐᓇᖅᑐᓂᐅᒃ. ᐱᔭᕆᐊᑐᔪᐊᓗᒃ, ᑭᓯᐊᓂ ᓄᓗᐊᑦ 
ᐊᒧᔭᐃᓐᓇᕆᕙᐃᑦ.

ᐊᖏᕐᕋᕐᒪᑎᒃ ᐃᖃᓪᓕᐊᖅᓯᒪᓚᐅᖅᑐᑎᒃ, ᐊᑖᑕᖓ 
ᐊᐱᕆᕗᖅ, “ᓯᐊᓯ, ᓴᓂᓪᓕᑦᑎᓐᓄᑦ ᐃᖃᓗᐃᑦ ᐸᔫᑎᒋᑲᑕᒍᓐᓇᖅᐱᒋᑦ?”  

“ᐋ, ᐱᔭᕆᐊᖃᕋᒫ?” ᓯᐊᓯ ᑭᐅᕗᖅ. 

“ᐄ,” ᐊᑖᑕᖓ ᐅᖃᖅᐳᖅ. ᐱᔨᑦᑎᕆᐊᖃᓕᕐᒥᒐᕕᑦ.

ᓯᐊᓯ ᐃᖃᓗᓂᒃ ᐴᒃᓴᕐᒨᖅᑲᐃᕗᖅ ᓄᑲᖓᑕᓗ 
ᑲᐃᓪᓗᐊᕈᑎᖓᓄᑦ ᐸᔪᒃᑎᕆᕗᖅ. 

“ᐅᐊᑯᓗᒃ! ᖁᔭᓐᓇᒦᕌᓗᒃ. ᐃᖃᓗᐃᑦ ᒪᒪᕆᔮᓗᒃᑲ!” ᐅᖃᖅᐳᖅ 
ᓴᓂᓪᓕᖓᑕ ᐃᓚᖓ. 

ᓯᐊᓯ ᖁᖓᑉᐳᖅ ᓴᓂᓪᓕᖓ ᐃᖃᓗᖕᒥᒃ ᑎᒍᒥᐊᖅᑐᓂ ᒧᒥᒐᓛᖕᒪᑦ.

ᓯᐊᓯ ᐊᓈᓇᒥᓂᒃ ᓄᓂᕙᖃᑎᖃᕆᐊᖓ ᖁᕕᐊᒋᔭᖃᕐᒪᑦ.

ᖃᑦᑕᕐᒥᓂᒃ ᑕᑕᐃᒐᒥᒃ, ᐊᓈᓇᖓ ᐅᖃᖅᐳᖅ, “ᓯᐊᓯ, ᐸᐅᕐᖓᐃᑦ ᐅᑯᐊ 
ᐃᓕᓴᐃᔨᖕᓅᕈᑎᔪᓐᓇᖅᐱᒋᑦ?”

“ᐋ, ᐱᔭᕆᐊᖃᕋᒫ?” 

“ᐄ,” ᐊᓈᓇᖓ ᐅᖃᖅᐳᖅ. ᐱᔨᑦᑎᕆᐊᖃᓕᕐᒥᒐᕕᑦ.

ᐅᓪᓛᖖᒍᖅᑎᓪᓗᒍ, ᓯᐊᓯᐅᑉ ᐸᐅᕐᖓᐃᑦ ᐃᓕᓐᓂᐊᕈᑎᒃᑯᕕᖕᒥᓅᖅᐹ 
ᐃᓕᓴᐃᔨᒥᓅᕈᑎᓪᓗᓂᒋᑦ.

“ᐅᐊᑯᓗᒃ! ᖁᔭᓐᓇᒦᒻᒪᕆᐊᓗᒃ. ᐸᐅᕐᖓᐃᑦ ᒪᒪᕆᔮᓗᒃᑲ,” ᐃᓕᓴᐃᔨᖓ 
ᐅᖃᖅᐳᖅ. 

ᓯᐊᓯ ᐅᐱᑉᐳᖅ ᐃᓕᓴᐃᔨᖓᑕ ᐸᐅᕐᖓᐃᑦ ᐆᒃᓯᕕᒋᒻᒪᒋᑦ ᒧᒥᒐᓛᒃᐳᖅ.

ᐃᓕᓐᓂᐊᕇᕌᖓᑦ, ᓯᐊᓯ ᑐᒃᑲᕆᐊᓕᑲᑕᒋᐊᖓ ᖁᕕᐊᒋᖕᒪᒍ 
ᐊᑐᕆᐊᒃᑯᑦ ᖁᒻᒧᑦ ᐊᒻᒧᓪᓗ.

ᐊᓈᓇᖓᑕ ᐊᐱᕆᕚ, “ᓯᐊᓯ, ᓄᑲᐃᑦ ᒪᓕᒃᑎᒍᓐᓇᖅᐱᐅᒃ 
ᑐᒃᑲᕆᐊᓕᒃᑎᓪᓗᑎᑦ ᐊᑦᑕᕐᓈᕿᓂᐊᖖᒋᒻᒪᑦ?” 

“ᐋ, ᐱᔭᕆᐊᖃᕋᒫ?” 

“ᐄ,” ᐊᓈᓇᖓ ᐅᖃᖅᐳᖅ. ᐱᔨᑦᑎᕆᐊᖃᓕᕐᒥᒐᕕᑦ.

ᑐᒃᑲᕆᐊᓕᑲᑕᒌᕋᒥᒃ ᐊᑐᕆᐊᒃᑯᑦ, ᓯᐊᓯᐅᑉ ᓄᑲᕋᓛᖓ ᐅᖃᖅᐳᖅ, 
“ᑐᒃᑲᕆᐊᓕᖃᑎᒋᓪᓗᑎᑦ ᖁᕕᐊᒋᔭᕋ. ᐊᖏᔪᑯᓗᒃᑎᐊᕙᐅᓛᖑᔪᑎᑦ!”

ᓯᐊᓯ ᓂᕈᒥᒃᑑᔮᖅᑐᓂ ᐊᕿᑦᑑᔮᖅᑐᓂᓗ ᓄᑲᖓᑕ ᐃᕿᕐᔪᐊᕐᒪᒍ. 
ᓄᑲᕋᓛᖓ ᖁᖓᑦᑐᓂ ᒧᒥᒐᓛᒃᐳᖅ. 

ᓯᐊᓯᐅᑉ ᓄᑲᓂ ᓂᐊᖅᑯᐊᔾᔭᐃᒃᑯᓯᖅᑐᓂᐅᒃ ᐅᖃᐅᑎᓪᓗᓂᐅᓪᓗ 
ᕿᕕᐊᕋᖃᑦᑕᖁᓪᓗᓂᐅᒃ ᐃᑳᕆᐊᓚᐅᖖᒋᓐᓂᕐᒥᓂ.

“ᓄᑲᖅ, ᓄᖅᑲᕐᓗᑎᑦ ᓴᓂᒧᑦ ᕿᕕᐊᕋᖃᑦᑕᕆᑦ, ᐃᒫᒃ.”

ᓯᐊᓯᐅᑉ ᐃᓪᓗᕈᓯᓂ ᐱᕈᓐᓇᒃᓴᕆᐊᖓ ᐃᕿᐊᒋᕚ. 
ᐃᓛᓐᓂᒃᑯᑦ ᓴᓗᒪᐃᑦᑐᐊᓘᓕᖅᐸᑦᑐᖅ.

“ᐃᑲᔪᕈᓐᓇᖅᐱᖖᒐ ᐱᕈᓐᓇᒃᓴᐃᑎᓪᓗᖓ ᐃᓪᓗᕈᓯᕐᓂ? 
ᐊᑖᑕᖓᑕ ᐊᐱᕆᕙ.

“ᐄ, ᐊᑖᑕ!” ᓯᐊᓯ ᐅᖃᖅᐳᖅ. ᐱᔨᑦᑎᕆᐊᖃᓕᕐᒥᒐᕕᑦ.
21



ᐃᑲᔪᖅᑎᒌᒻᒪᑎᒃ ᐃᒡᓗᕈᓯᖅ ᓴᓗᒻᒪᑲᐅᖅᑐᖅᑐᓂ.

“ᐊᑖᑕ, ᖁᔭᓐᓇᒦᒃ ᐃᑲᔪᕋᑖᕋᕕᖖᒐ 
ᐱᕈᓐᓇᒃᓴᖅᑎᓪᓗᒍ ᐃᓪᓗᕈᓯᕋ.” ᓯᐊᓯᐅᑉ ᐊᑖᑕᓂ 
ᐃᕿᑦᑐᓂᐅᒃ ᒧᒥᒐᓛᒃᐳᖅ.

ᑕᒪᒃᑭᒃ ᐊᓐᓄᕌᓂᒃ ᓄᐊᑦᑎᓪᓗᑎᒃ ᓇᑎᕐᒥᑦ 
ᐃᓂᓪᓚᒃᓴᖅᑐᑎᒡᓗ. ᐊᓯᐅᖅᑲᔪᒐᓚᓂᒃ ᓇᓂᓯᓪᓗᑎᒃ.

“ᑕᒃᑰᒃ ᐊᑖᑕ, ᓇᓂᔭᕋ ᐊᓐᓂᕆᓛᕋ ᐊᑭᓯᐅᔭᖅ!” ᓯᐊᓯ ᖁᕕᐊᑦᑕᒃᑐᓂ.

ᐃᓛᓐᓂᒃᑯᑦ ᐃᑲᔪᕈᒪᐃᓐᓇᓲᖑᖖᒋᑦᑐᒍᑦ, ᑭᓯᐊᓂ ᐃᑲᔪᕌᖓᑦᑕ, ᐊᑲᐅᓯᐅᒥᓇᖅᑐᖅ!

ᖃᓄᖅ ᐃᓚᔮᓐᓄᑦ ᐃᑲᔪᖁᔭᐅᓲᖑᒋᕕᑦ?

ᖃᓄᖅ ᐃᑲᔪᕆᐊᖓ ᖁᕕᐊᒋᕕᐅᒃ ᐊᓯᖕᓂᑦ?

ᓇᓗᓇᐃᔭᐃᒋᑦ ᐃᑲᔪᖅᑕᐅᓚᐅᖅᓯᒪᓂᕐᓂ ᐊᓯᖕᓄᑦ? ᖃᓄᖅ 
ᐃᒃᐱᖕᓇᓚᐅᖅᓯᒪᕙ?

ᓯᕗᓪᓕᕐᒥ, ᓯᐊᓯ ᐃᑲᔪᕈᒪᖅᑲᐅᖖᒋᒻᒪᑦ. ᖃᓄᕐᓕ 
ᐃᑲᔪᕈᒪᓕᖅᑐᒋᖅᑲᐅᕕᐅᒃ ᐊᓯᒥᓂᒃ?

ᐸᖕᓂᖅᑑᕐᒥᐅᑕᖅ, ᓄᓇᕗᒻᒥ, 
ᐅᐃᓂᐸᐃᒡᒥᐅᑕᐅᓪᓗᓂ, ᒫᓂᑑᐸᒥ, ᑭᓯᐊᓂ ᐃᖃᓗᖕᓂ, ᐊᖏᕐᕋᖃᖅᑑᒃ. 
ᕿᑐᕐᖓᒥᓂᒃ, ᓯᐊᓯᒥᒃ, ᓴᐃᓗᐊᒥᓪᓗ ᓇᔪᖅᑎᓖᒃ. ᓂᖅᑎᐅᖃᑎᒌᒋᐊᖓ 
ᖁᕕᐊᒋᔭᓖᑦ, ᐳᓛᖅᑐᑎᒡᓗ ᐱᖃᓐᓇᕆᔭᒥᓂᒃ, ᑎᓱᕋᕆᐊᖅᐸᒃᑐᑎᒃ, 
ᐃᒡᓗᕋᓛᖕᒥᓃᑦᑕᕆᐊᒃᓴᕐᓗ. 
 

ᐳᕉᒥᐅᑕᒃᓴᔭ ᑎᑎᖅᑐᒐᖅᑎ; ᐃᓅᓂᑰᓪᓗᓂ 
ᐱᕈᖅᓴᓯᒪᓪᓗᓂᓗ ᓖᒪᒥ. ᓄᕆᐊᑉ ᐊᔾᔪᒥᒍᓱᒃᑐᕕᓂᐅᕗᖅ ᔨᐊᓐᑎ 
ᑕᑕᑳᕝᓯᑭᐅᑉ ᐱᓕᕆᐊᕆᓯᒪᔭᖏᓐᓂᒃ ᓱᕈᓯᐅᓪᓗᓂ ᑕᕐᕆᔭᖃᑦᑕᖅᓯᒪᔭᖏᑕ; 
ᑭᓯᐊᓂ; ᐱᓕᕆᔾᔪᓯᖓ ᐊᕐᕌᒍᒐᓴᐅᓕᖅᑐᓂᒃ ᐊᓯᔾᔨᖅᓯᒪᒋᕗᑦ, 
ᑎᑎᑯᑖᒃᓯᒪᔪᓂᒃ ᐊᕙᓗᐊᕈᑕᖃᕋᑎᒃ, ᑕᒃᑯᖏᓪᓗ, ᑕᖅᓴᕆᑦᑑᓪᓗᑎᒃ, 
ᖃᕋᓴᐅᔭᐃᓐᓇᒃᑯᑦ ᓴᓇᓯᒪᔭᖏᑦ. ᒫᓐᓇ ᓱᕈᓯᖅᓯᐅᑎᓂᒃ ᑎᑎᖅᑐᒐᖅᐸᒃᐳᖅ 
ᐱᔪᒥᓴᐅᑎᓂᒡᓗ. ᑕᑯᒥᓇᖅᑐᓕᐊᖏᑦ ᑕᑯᔭᐅᑎᑉᐸᑉᐸᐃᑦ ᐱᐅᒃᓴᖅᑐᓄᑦ 
ᓄᓇᕐᔪᐊᕐᒥᐅᓕᒫᓂᓪᓗ ᑲᑎᓯᔭᕆᐊᖓ ᖁᕕᐊᒋᔭᖃᖅᐳᖅ.

Iqaluit • Toronto
INHABIT MEDIA



www.inhabitmedia.com

$19.95

www.inhabitmedia.com

ᓯᐊᓯ ᐃᖅᑲᐃᑎᑕᐅᖑᔭᐃᓐᓇᕐᒪᑦ ᐊᖏᔪᖅᑳᒥᓄᑦ 
ᐃᑲᔪᖃᑦᑕᖁᔭᐅᓪᓗᓂ. ᐃᓄᐃᑦ ᐱᒻᒪᕆᐅᒋᔭᖏᓐᓂ, ᐃᑲᔪᖃᑦᑕᕐᓂᖅ 
ᓄᓇᓕᖕᓄᑦ ᒪᑭᒪᔾᔪᑕᐅᓲᖑᕗᖅ ᐃᓱᐊᕈᑕᐅᓪᓗᓂᓗ.

ᐊᑖᑕᒥᓂ ᐃᑲᔪᖅᑐᓂ ᓄᓗᐊᓕᕆᑎᓪᓗᒍ, ᓄᑲᖓ 
ᑐᒃᑲᕆᐊᓕᒃᑐᓂ ᐊᑦᑕᕐᓇᖅᑐᒦᖖᒋᒃᑲᓗᐊᕐᒪᖔᑦ, ᐃᒡᓗᒥᓪᓘᓐᓃᑦ 
ᐱᕈᓐᓇᒃᓴᐃᓂᒃᑯᑦ ᓴᓗᒻᒪᑎᑦᑎᓂᒃᑯᑦ, ᓯᐊᓯ ᖃᐅᔨᕗᖅ ᐃᑲᔪᕐᓂᖅ 
ᖁᕕᐊᓇᕈᓐᓇᕐᓂᖓᓂᒃ ᐃᓗᒃᑯᓪᓗ ᐊᑲᐅᓇᕈᓐᓇᖅᑐᓂ!


